
Milosevic lehendakari 
Horretan dago, bai. Slobodan Mi-

losevic «Gerla-Kriminal» deklaraturik 
ere, Belgradoko Jauregian beti aginta-
ri. Horra hor Garzonentzako beste ka-
so bat. Hots, berriro ere, lotsagabeki 
erakutsi du bere jokabidearen gakoa. 
Stalinen lerrotik orpoz-orpo, ia-ia hil 
da «berebil-istripu» batean Draskovic 
bere etsai politiko nagusia. «Istripuz», 
jakina, bere koinatu bat eta hiru zain-
dari bertan hilotzik gertatu direlarik... 
Harrigarria. Hori zorte txarra! 

Nork ez du gogoan Costa Gravas-
en "Zeta" film famatu hura? Nork ez, 
atzerago joanda, desagerketen olatu 
odoltsuak? 

Lau gerla galdu ditu jadanik Milo-
sevic-ek Jugoslavia barruko etsaien 
aurka. Eta sei bat atentatutan bizirik 
txiripaz zauri gabe gertatu ere bai, 
1989az geroztik. 

Orain dela 4 hilabete, besterik 
ezean, Kossovo-tik irten behar izan 
zuen indar okupatzaileekin. Baina oi-
nazeak, populu-deportazioak, hilke-
tak, ez ditu jadanik inork konponduko. 
Sarraskiak buruturik, orain «bakea»... 
eta ahaztu egin beharko. 

Amerikarrek eta «Nazioarteko Or-
denu» famatuaren defendatzaileek 
bonbardaketak burutu zituzten. Gerta-
kari triste haiek gogoratzea alfer lana 
litzateke: ongi dituzke gogoan irakur-
leak. 

Kossovarrak serbiarren kontra 
hain zuzen altxatu zirela ahazturik, 
«egurra yugoslaviar guztientzat». Eta 
airetikako eraso nagusiak... Kossovon, 
hain zuzen ere. Serbiar zapalketaz 
gain, horretara, NATO-ren «laguntza» 
gaineratuz... 

Ekonomia xehatua. Kossovo-koa 
batez ere. Nork ordainduko? Jugosla-
viar-ohi guztiek, jakina. Baina, halaz 
ere, nork jasango bereziki heldu den 
negute latza? 

Oso «ezkorrak» omen gara begien 
aurrean dugun «Ordenu» horrekiko. 
Baina garbiki esan dute: Jugoslavia-ko 
mugak sakrutuak dira. Errusiakoak sa-
kratuak diren bezalaxe. 

Kossovarrak? Txetxeniarrak? 
Connais-pas. Baikor agertzen direnei 
beren baikorkeriaren gakoa azaltzea 
eskertuko genieke. 


